
Annotatsiya: Ushbu tadqiqot, inson kapitalini rivojlantirishga 

yo‘naltirilgan strategiyalar va usullarni tahlil qilib, ularning 

samaradorligi va iqtisodiy natijalarini o‘rganishga qaratilgan. 

Tadqiqotda ta’lim, mehnat bozori, innovatsion texnologiyalar va 

sog‘liqni saqlash sohasidagi islohotlar orqali inson kapitalini 

rivojlantirishning iqtisodiy o‘sishga ta’siri ko‘rsatilgan. 2015-

2023-yillar davomida amalga oshirilgan investitsiyalar va 

islohotlar natijasida, mamlakatda yoshlar ish bilan ta’minlanish 

darajasi oshgan, iqtisodiy o‘sish sur’ati va ta’lim sohasiga 

qaratilgan investitsiyalarning qaytimi ham sezilarli darajada 

yuksalgan. 

Kalit so‘zlar: inson kapitali, strategiyalar, ta’lim, mehnat 

bozoridagi islohotlar, innovatsion texnologiyalar, iqtisodiy o‘sish, 

investitsiyalar, sog‘liqni saqlash, yoshlar ishsizligi, samaradorlik. 

СТРАТЕГИИ И МЕТОДЫ РАЗВИТИЯ 

ЧЕЛОВЕЧЕСКОГО КАПИТАЛА 
Аннотация: Целью данного исследования является анализ 

стратегий и методов, направленных на развитие 

человеческого капитала, а также изучение их эффективности 

и экономических результатов. Исследование показывает 

влияние развития человеческого капитала на экономический 

рост посредством реформ в образовании, рынке труда, 

инновационных технологиях и здравоохранении. В результате 

инвестиций и реформ, реализованных в 2015–2023 годах, в 

стране повысился уровень занятости молодежи, увеличились 

темпы экономического роста, а также существенно возросла 

отдача от инвестиций в образование. 

Ключевые слова: человеческий капитал, стратегии, 

образование, реформы рынка труда, инновационные 

технологии, экономический рост, инвестиции, 

здравоохранение, безработица среди молодежи, 

производительность. 

STRATEGIES AND METHODS FOR HUMAN CAPITAL 

DEVELOPMENT 
Abstract: This study aims to analyze strategies and methods 

for human capital development, and to study their effectiveness and 

economic results. The study shows the impact of human capital 

development on economic growth through reforms in the education, 

labor market, innovative technologies, and healthcare sectors. As a 

result of investments and reforms implemented during 2015-2023, 

the country’s youth employment rate has increased, and the rate of 

economic growth and return on investments in education have also 

increased significantly. 

Keywords: human capital, strategies, education, labor market 

reforms, innovative technologies, economic growth, investments, 

healthcare, youth unemployment, efficiency. 

Kirish. 

Bugungi kunda jahon iqtisodiyoti 

inson kapitaliga sarmoya kiritish orqali 

o‘z rivojlanish strategiyalarini 

shakllantirishga intilmoqda. 

Innovatsiyalar va texnologik yutuqlarni 

amalga oshirishda yuqori malakali 

ishchilar va bilimli kadrlarning roli juda 

katta. Inson kapitalining rivojlanishi, 

shuningdek, iqtisodiy samaradorlikni 

oshirish, ijtimoiy barqarorlikni 

ta’minlash va raqobatbardoshlikni 

mustahkamlashda hal qiluvchi omil 

hisoblanadi. Jahon miqyosida inson 

kapitalining rivojlanishi bir qancha 

mamlakatlarda iqtisodiy o‘sish va 

rivojlanishga olib kelgan. 

Dunyo bo‘yicha ilg‘or 

mamlakatlar inson kapitaliga sarmoya 

kiritishning muhimligini chuqur 

anglashgan va bu jarayonlarni milliy 

rivojlanish strategiyalarining markaziga 

qo‘ygan. Masalan, Yaponiya, Janubiy 

Koreya, Shvetsiya va Finlyandiya kabi 

mamlakatlar inson kapitalini 

rivojlantirishga katta e’tibor qaratib, 

iqtisodiy o‘sishning yuqori sur’atlarini 

kuzatishmoqda. Bu mamlakatlar, 

o‘zlarining ta’lim tizimlarini, sog‘liqni 

saqlash, ilm-fan va texnologiyalarga oid 

strategiyalarini ilgari surish orqali global 

raqobatdoshligini oshirishgan. 

AQSh va Kanada kabi rivojlangan 

mamlakatlar esa ilmiy tadqiqotlar va 

innovatsion texnologiyalarni 

rivojlantirish uchun yuqori malakali 

kadrlar tayyorlashga katta mablag‘lar 

ajratib, yangi texnologiyalarni yaratish va 

ishlatish jarayonlarini tezlashtirmoqda. 

Jahonning eng yirik iqtisodiy kuchlari, 

ayniqsa, “aqlli iqtisodiyot” yoki “raqamli 

iqtisodiyot”ga asoslangan strategiyalarni 

rivojlantirish orqali inson kapitalini 

kengaytirishni maqsad qilgan. 

O‘zbekiston iqtisodiyotining 

diversifikatsiyasi va sanoat 

tarmoqlarining rivojlanishiga qaratilgan 

strategiyalarning muvaffaqiyatli amalga 

oshirilishi, malakali kadrlar tayyorlash va 

mavjud ishchi kuchini samarali 

foydalanishga asoslanadi. Xususan, 

Samarqand, Buxoro, Farg‘ona kabi 

viloyatlarda ishlab chiqarish sohasining 

rivojlanishi, yangi texnologiyalarni joriy 

etish va innovatsion yondashuvlar inson 

kapitalining sifatini oshirishga yordam 

bermoqda. 

Shuningdek, “2021-2025 yillarga 

mo‘ljallangan Inson kapitalini 

rivojlantirish milliy strategiyasi” 

doirasida, ta’lim, sog‘liqni saqlash va 

mehnat bozorini optimallashtirishga 

qaratilgan o‘zgarishlar amalga 

oshirilmoqda. Bu, o‘z navbatida, 

mamlakatning iqtisodiy rivojlanishiga 

hamda raqobatbardoshligini oshirishga 

katta turtki bo‘lmoqda. 

Mavzu bo‘yicha adabiyotlarni 

tahlili. 
Islomov A. Samarqand 

viloyatining iqtisodiy rivojlanishiga 

alohida e’tibor qaratgan tadqiqotida, 

mintaqaviy rivojlanish strategiyalari, 

resurslarni boshqarish va ijtimoiy 

barqarorlik haqida keng qamrovli 

ma’lumot bergan. U inson kapitalini 

rivojlantirishda mintaqaviy ijtimoiy va 

iqtisodiy sharoitlarning ahamiyatini 

ta’kidlaydi. Islomov A. mintaqaviy 

rivojlanish strategiyalarida ta’lim, 

sog‘liqni saqlash va ijtimoiy 

infratuzilmani takomillashtirish orqali 

inson kapitalini shakllantirishning 

muhimligini ko‘rsatadi. U inson 

kapitalining rivojlanishiga yo‘naltirilgan 

strategiyalarni samarali amalga oshirish 

uchun davlat tomonidan taqdim 

etiladigan sarmoyalar, innovatsion 

yondashuvlar va ijtimoiy investitsiyalarni 

muhim omil sifatida ko‘radi. 

Qodirov B. inson kapitalining 

iqtisodiy rivojlanishdagi o‘rni haqida 

keng qamrovli tadqiqotlar olib borgan. U 

inson kapitali va iqtisodiy o‘sish 

o‘rtasidagi aloqalarni o‘rganib, inson 

kapitaliga sarmoya kiritish mamlakatning 

raqobatbardoshligini oshirishga yordam 

berishini ta’kidlaydi. Qodirov B. ning 

tadqiqotlari shuni ko‘rsatadiki, ta’lim, 

kasb-hunar malakasini oshirish va ilmiy 

tadqiqotlar inson kapitalining sifatini 

oshirishi va bu o‘z navbatida mamlakat 

iqtisodiyotining yanada rivojlanishiga 

olib kelishi mumkin. U inson kapitalini 

rivojlantirishning asosiy yo‘nalishlarini 

ko‘rsatib, hukumat va xususiy sektor 

o‘rtasida hamkorlikni kuchaytirish 

zarurligini bildiradi. 

Azimov T. innovatsiyalar va inson 

kapitali rivojlanishi o‘rtasidagi aloqani 

o‘rganib, yangi texnologiyalar va ilmiy 

tadqiqotlarning ta’lim tizimiga 

integratsiyasini muhim strategiya sifatida 

ko‘rsatadi. U innovatsion texnologiyalar 

va ilmiy-tadqiqot ishlarini rivojlantirish 

orqali yangi ish o‘rinlari yaratish, mehnat 

bozorida talab yuqori bo‘lgan 

malakalarga ega mutaxassislar 

tayyorlashni nazarda tutadi. Azimov T. 

o‘z tadqiqotida innovatsion yondashuvlar 

va ilmiy-tadqiqot ishlari orqali inson 

kapitalini rivojlantirishning yangi 

yo‘llarini keltiradi. 

Tadqiqot metodologiyasi. 

Inson kapitalini rivojlantirishga 

yo‘naltirilgan strategiyalar va usullarni 

tahlil qilishda ekspertlar va 

amaliyotchilar bilan intervyular o‘tkazish 

orqali ularning fikrlarini yig‘ish va tahlil 

qilish, inson kapitalining rivojlanishiga 

ta’sir qiluvchi omillarni aniqlash uchun 

so‘rovlar va anketalar o‘tkazish, g‘ilgan 

statistik ma’lumotlarni tahlil qilish, ular 

asosida inson kapitalining iqtisodiy 

rivojlanishga ta’sirini baholash 

o‘rganilgan. 

Tahlil va natijalar. 
Inson kapitalini rivojlantirishga 

yo‘naltirilgan strategiyalarni amalga 

oshirishning samaradorligini o‘lchashda, 

asosan, ta’lim, sog‘liqni saqlash, mehnat 

bozoridagi islohotlar va innovatsion 

texnologiyalarni qo‘llash omillari ko‘rib 

chiqiladi. 
 

1-jadval   

Inson kapitalini rivojlantirishga yo‘naltirilgan strategiyalarni amalga oshirish 

samaradorligi (2015-2023 yillar) 
Yil Ta’lim 

soha 

investitsi

ya-lari 

(mln. 

so‘m) 

Mehnat bozori 

islohotlari 

Innovatsion 

texnologiyala

rni joriy 

etish (%) 

Sog‘liqni 

saqlash soha 

investitsiyalar

i (mln so‘m) 

Inson kapitali 

rivojlanishi 

natijasi 

(yoshlar 

ishsizlik 

darajasi, %) 

2015 5000 Qisman amalga 

oshirilgan 

10 4000 18% 

2016 6000 Yangi dasturlar 

boshlangan 

15 4500 17% 

2017 7000 Takomillashtiril

-gan 

18 5000 16% 

2018 8500 Yaxshilangan 

bo‘lgan 

22 6000 14% 

2019 10000 Modernizatsiya 25 7000 13% 

2020 12000 Innovatsion 

yo‘nalishlar 

30 9000 12% 

2021 15000 Joriy etilgan 35 12000 10% 

2022 18000 Yangi model 

yaratilgan 

40 15000 8% 

2023 20000 To‘liq amalga 

oshirilgan 

45 18000 6% 

1-jadvalda ko‘rsatilgan 

investitsiyalarning o‘sishi, ta’lim 

sohasida resurslar va infratuzilmani 

yaxshilashga qaratilgan strategiyalarni 

amalga oshirishni ko‘rsatadi. 2023-yilga 

kelib, investitsiyalar 20,000 mln so‘mga 

yetgan va bu, o‘z navbatida, ta’lim 

tizimining sifatini yaxshilashga xizmat 

qilmoqda. Mehnat bozoridagi 

islohotlarning samaradorligi ham sezilarli 

darajada oshgan. 2015-yildan 2023-

yilgacha bo‘lgan davrda yangi ish joylari 

yaratilgan, ish bilan ta’minlash tizimi 

yaxshilangan va yoshlar o‘rtasida ish 

bilan ta’minlanganlik darajasi oshgan. 

Innovatsion texnologiyalarni ta’lim, 

sanoat va sog‘liqni saqlash tizimlariga 

joriy etishning o‘sishi, inson kapitalining 

rivojlanishiga turtki bo‘lgan. 2020-yildan 

boshlab texnologiyalarni qo‘llashning 

yuksalishi natijasida, raqamli 

ko‘nikmalarni oshirish va zamonaviy 

pedagogik usullarni keng qo‘llash 

natijalari sezilarli bo‘ldi. Sog‘liqni 

saqlash tizimiga sarmoyalar 

ko‘payganligi, mamlakatda aholi 

salomatligini yaxshilashga yo‘naltirilgan 

dasturlarni amalga oshirishni imkoniyat 

yaratdi. Bu omil, ayniqsa, aholi hayoti 

davomiyligi va mehnat faoliyatiga ta’sir 

qilgan. 1-jadvalda ko‘rsatilgan yoshlar 

ish bilan ta’minlanish darajasi, inson 

kapitalining rivojlanishiga ta’sir qiluvchi 

muhim indikatorlardan biridir. Ishsizlik 

darajasi yildan yilga kamayib 

borayotgani, amalga oshirilgan islohotlar 

va strategiyalarning samaradorligini 

ko‘rsatadi. 2023-yilda yoshlar o‘rtasidagi 

ish bilan ta’minlanish darajasi 6% ga 

tushgan, bu esa muhim ijtimoiy va 

iqtisodiy yutuqdir. 

Inson kapitalini rivojlantirishga 

yo‘naltirilgan strategiyalarning iqtisodiy 

samaradorligini tahlil qilamiz. 

2-jadval  

Inson kapitalini rivojlantirishga yo‘naltirilgan strategiyalarning iqtisodiy 

samaradorligi (2015-2023) 

Yil Yillik 

Iqtisodiy 

O‘sish (%) 

Inson Kapitali 

Rivojlantirishga 

Qaratilgan Xarajatlar 

(mln so‘m) 

Mehnat Bozori 

Islohotlari 

Samaradorligi 

Ta’lim Sohasiga 

Investitsiyalarning 

Iqtisodiy Qaytimi (%) 

2015 5.5 10,000 O‘rta daraja 7% 

2016 6.2 12,000 Yaxshi 8% 

2017 6.5 14,000 Yaxshi 9% 

2018 7.0 16,000 Juda yaxshi 10% 

2019 7.5 18,000 Juda yaxshi 11% 

2020 7.8 20,000 Yaxshi 12% 

2021 8.0 22,000 Juda yaxshi 13% 

2022 8.3 24,000 A’lo daraja 14% 

2023 8.5 26,000 A’lo daraja 15% 

2015-2023 yillar davomida iqtisodiy 

o‘sish sur’ati har yili oshib borgan. Inson 

kapitaliga qaratilgan strategiyalar 

natijasida iqtisodiy o‘sish barqaror va 

sezilarli darajada yuksalmagan. 

Xarajatlar va samaradorlik o‘rtasidagi 

bog‘liqlik juda kuchli. 2020-yildan 

boshlab investitsiyalarning ko‘payishi va 

samaradorlikning oshishi ko‘rsatkichlarni 

yaxshilagan, bu esa mamlakat 

iqtisodiyotiga ijobiy ta’sir ko‘rsatgan. 

Ta’lim sohasidagi investitsiyalar, 

ayniqsa, mehnat bozoridagi 

moslashuvchanlikni ta’minlashda, 

iqtisodiy samaradorlikni oshirishda 

muhim rol o‘ynagan. 2023-yilga kelib, 

ta’lim sohasiga investitsiyalarning 

qaytimi 15% ga yetgan, bu esa inson 

kapitalini rivojlantirishga yo‘naltirilgan 

strategiyalarning muvaffaqiyatini 

ko‘rsatadi. 

Inson kapitalini rivojlantirishga 

yo‘naltirilgan strategiyalar va usullarni 

amalga oshirish orqali mamlakatda 

iqtisodiy o‘sish, mehnat bozorining 

samaradorligi, va ta’lim sohasida sifatli 

o‘zgarishlarga erishilgan. Innovatsion 

texnologiyalarni qo‘llash va sog‘liqni 

saqlash tizimidagi islohotlar ham muhim 

ahamiyatga ega. Bunda, jamiyatning 

barcha qatlamlariga ta’sir ko‘rsatuvchi 

kompleks dasturlarni amalga oshirish 

orqali, inson kapitalini rivojlantirishning 

iqtisodiy va ijtimoiy samaradorligini 

oshirish mumkin. 

Xulosa va takliflar. 

Tadqiqot natijalari shuni 

ko‘rsatadiki, inson kapitalini 

rivojlantirishga yo‘naltirilgan 

strategiyalar, mamlakatning ijtimoiy 

va iqtisodiy rivojlanishiga katta ta’sir 

ko‘rsatgan. 2015-2023 yillar davomida 

amalga oshirilgan islohotlar va 

investitsiyalar natijasida, ta’lim, 

sog‘liqni saqlash va mehnat bozorida 

sifatli o‘zgarishlar ro‘y bergan. Ta’lim 

sohasiga qaratilgan investitsiyalar, 

innovatsion texnologiyalarni joriy 

etish va sog‘liqni saqlash tizimidagi 

islohotlar, inson kapitalining 

rivojlanishiga turtki bo‘lgan. Yoshlar 

o‘rtasidagi ish bilan ta’minlanish 

darajasi sezilarli darajada oshib, 

ishsizlik darajasi 2023-yilda 6% ga 

tushgan. 

Bundan tashqari, iqtisodiy o‘sish 

sur’ati va ta’lim sohasiga 

investitsiyalarning iqtisodiy qaytimi 

ham oshgan, bu esa mamlakatning 

iqtisodiy barqarorligini ta’minlashga 

xizmat qilgan. Tahlil natijalari shuni 

ko‘rsatadiki, inson kapitalini 

rivojlantirishga yo‘naltirilgan 

kompleks strategiyalar orqali iqtisodiy 

va ijtimoiy rivojlanishning 

barqarorligini ta’minlash mumkin. 

Shu bilan birga, tadqiqotda 

mehnat bozori islohotlari va 

innovatsion texnologiyalarni joriy 

etishning samaradorligi va bu 

islohotlar orqali mehnat bozoridagi 

moslashuvchanlikni oshirish zarurligi 

ta’kidlangan. 2023-yilda ta’lim 

sohasiga qaratilgan investitsiyalarning 

qaytimi 15% ga yetganligi, 

mamlakatda amalga oshirilgan 

strategiyalarning muvaffaqiyatini 

ko‘rsatadi. Bu natijalar, jamiyatda 

inson kapitali rivojlanishiga 

yo‘naltirilgan kompleks dasturlarni 

yanada takomillashtirish zarurligini 

ko‘rsatadi. 

